
Rezime/Abstract

Zemljišni dug je ograničeno stvarno pravo koje je u FBiH regulisano Zakonom o stvarnim pravima FBiH, dok u RS-u i Brčko
Distriktu ovo stvarno pravo nije regulisano. U radu se analiziraju odredbe domaćeg prava koje se odnose na zemljišni dug,
te se iste odredbe kompariraju sa rješenjima koja postoje u drugim zemljama. Pažnja je usmjerena na pozitivna rješenja u
uporednom pravu koja je potrebno uzeti u obzir prilikom usklađivanja Zakona o stvarnim pravima u Bosni i Hercegovini. S
obzirom da postoji više vrsta zemljišnog duga kao neakcesornog sredstva obezbjeđenja potraživanja, u radu je analizirana
svaka od njih, kao i njihove prednosti i nedostaci. Eventualna rješenja kojima bi se otklonilo neregulisanje zemljišnog duga
na teritoriji čitave države, autorica nalazi u našem pravu, tačnije u Zakonu o stvarnim pravima FBiH i u uporednom pravu,
odnosno u njemačkom pravu. U Njemačkom građanskom zakoniku je institut zemljišnog duga najbolje regulisan i
dominantniji je u odnosu na hipoteku. Ključne riječi: zemljišni dug, neakcesornost, apstraktnost, hipoteka

